
Imm 3.1. Illoqarfiup bussiinik attartortitsisarneq – Akigisitat 2022 
Journal nr. XX.XX.XX 
 

Tunuliaqutaq 

2022-mut missingersuutit akuersissutigineqarneranut atatillugu, 2021-mi oktobarip 28-ani 

Kommunalbestyrelsip ataatsimiinnerani kommunimi akigititat aalajangersarneqarput. 2022-mut 

missingersuutinik akuersissuteqarnermili, kommunip bussiinik attartortitsisarnermut akigititassat 

akigititanut ajoraluartumik ilanngunneqarsimanngillat. 

Oqaluuserisassami matumani 2022-mut kommunip akigititaanut illoqarfiup bussiinik 

attartortitsisarnermut akigititanik ilanngussinermik tunngassuteqarpoq.   

 

Teknikkimut Avatangiisinullu Immikkoortortap ataani akigititat Teknikkimut Avatangiisinullu 

Ataatsimiititaliamut atuupput. 

Akigititat pissutsinut atuuttunut naapertuunnersut qulakkeerniarlugu akigititat ataavartumik 

nalilersorneqartarput.    

 

 

Maleruagassatigut tunngavigisaq  
Akigititat missingersuutinut ilaatillugit akuersissutigineqartarput, ukiumullu missingersuuteqarfiusumut tamarmut 

atuullutik, matumani sammisat nutaat allanngortinneqartunulluunniit ilanngullugit. Akigititat pissutsinut atuuttunut 

naapertuunnersut qulakkeerniarlugu akigititat ataavartumik nalilersorneqartarput. 

 

 

Pissutsit atuuttut 

2022-mut akigititat atuuttut ilanngussaq 1-imi nalunaarsorneqarput. 

Sisimiuni illoqarfiup bussiinik ingerlatsineq 2021 ilanngullugu suliariumannittussarsiuunneqarnikuuvoq, 

tamatumalu kingorna illoqarfiup bussiinik attartortitsinermi entreprenørit akigititarisimasaat 

atuinnarneqarlutik, tassaallutik ulluinnarni akunnermut 850 koruunit, sapaatip akunnerata naanerani 

nalliuttunilu akunnermut 1050 koruunit.  

 

Maniitsumi akigititani 2015-imeersuni ´angallassinermut aalajangersakkanut ilanngussaq’ naapertorlugu 

akunnermut 650 koruunit atorneqarsimapput. Ukiuni arlaqartuni aki nalimmassarneqarsimanngilaq, 

taamaattumillu naliliiffigineqarnissamik pisariaqartitsilluni.    

 

Illoqarfiup bussiinik attartortarneq annertunerusumik aasaanerani umiarsuarnik takornariartaatinik 

tikittoqarnerani pisarpoq.  

 

Atuilluartuunissakkut kingunerisinnaasai 

Entreprenørinit sullinneqarnermut akiliisarnermut nalimmassaataasumik akigititaqassappat, innuttaasunit 

tamanut imaluunniit suliffeqarfinnut akigititanit isertitat kommunip aningaasartuutai 

nalimmassarneqartariaqaraluarput.  

 

 

Aningaasaqarnikkut allaffissornikkullu kingunerisinnaasai 

Pissutsinut atuuttunut akigititat naapertuuttut, illoqarfiup bussiinik attartortitsinermut 

attuumassuteqartunik nungullarnernut ingerlatsinermullu aningaasartuutinut matussusiisinnaassaaq. 

Tamatumunnga ilanngullugu Sisimiuni Maniitsumilu akigititat assigiissaarnissaat naapertuutissaaq, 

Sisimiuniikkaluaraanni aammalu Maniitsumiikkaluaraanni bussinut sammisat ingerlatsinermullu 

aningaasartuutit assigiipput.     

Allaffeqarfiup naliliinera 

Ingerlatsinermut aningaasartuutit aningaasartuutitaqanngitsuutinnissaanut, illoqarfiup bussiinik 

attartortitsisarnermut atatillugu, ingerlatsinermut aningaasartuutit kommunimit 

matussuserneqarsinnaanissaannut, akigititassatut siunnersuutitigut qulakkeerneqassasoq nalilerneqarpoq.   

 

 

 

 

Innersuussut 

Allaffeqarfiup Teknikkeqarnermut Avatangiisinullu ataatsimiititaliamut innersuussutigaa, Teknikkimut 

Avatangiisinullu ataani Pilersuinermut immikkoortortami 2022-mut akigititanut ilassuteqarneq 

akuereqqullugu Aningaasaqarnermut ataatsimiititaliamut Kommunalbestyrelsimullu 

innersuussuteqassasoq. 

 

- Sisimiuni Maniitsumilu illoqarfiup bussiinik attartornermut aki tassaassasoq. Ulluinnarni 

akunnermut 850 koruunit, sapaatip akunnerata naanerani nalliuttunilu akunnermut 1050 koruunit 

Ilanngussaq 1-mut ilassutigineqassasut. 

 

 

Aalajangiineq 

Akuersissutigineqarpoq. 

 

Ilanngussat 

1. 2022-mut akigititat. 

Imm. 3.2 Ukioq 2022-mi Maniitsumi Sisimiunilu kuuffissuarnut nutaanut 

aningaasaliissutinik agguataarineq. 
Journalnr. 25.03.00 suliniut nr. 500152. 

 

Tunuliaqutaq 

Suliniut nr. 500152 ”Kuuffissuit nutaat, ataatsimoorussat”-nut Maniitsumi Sisimiunilu nutaanik 

kuuffissualersuisitsinissamut 2022-mut missingersuutinut 6.000.000 koruunit 

immikkoortinneqarnikuupput. 

2022-mut kuuffissualersuinermut suliniutitut pilersaarutaasunut neqeroortitsinnginnermi, 2022-mut 

kuuffissuarnut nutaanut aningaasaliissutinik agguaassinissaq akuersissutigineqaqqaassaaq. 

 

Maleruagassatigut tunngavigisaq 

Anartarfiit imaannik aamma imermik errortuivikumik eqqaaneq pillugu Namminersorlutik Oqartussat 

nalunaarutaat nr. 10, 12. juni 2015-imeersoq maleruagassatigut tunngaviuvoq. 

Kuuffissuit aqqutaannik annertusaaneq kommunip pilersaarusiornermi periusissiaani Avatangiisinut 

tunngasuni "illoqarfinni kuuffissuarnik annertusaaneq nangeqqikkusupparput aammalu innuttaasut 

illuutaasa attavilernissaat qulakkiissavarput"-mut naapertuuppoq. 

 

Maniitsumi pissutsit atuuttut 

Maniitsumi pingaarnertut kuuffissuarmik nutaamik pisariaqartitsisoqarmat, 2020-mi Ivissuini Ivissuit 

nuuat-nilu pingaarnertut kuuffissuarmik nutaamik pilersitsinissaq aallartinneqarpoq. Kuuffissuaq 

immikkoortunut marlunnut aggulunneqarnikuuvoq, 2021-llu ukiaani pilersinneqarnera 

naammassineqarluni. 

Imermik mingunnikumut pilersaarut naapertorlugu, suliniutitut naatsorsuutigineqartoq tulliusoq 

tassaavoq, illoqarfiup qiterpasissuani kuuffissualersuineq. Suliniut immikkoortunut aqqaneq-marlunnut 

aggulugaavoq, 2030-llu tungaanut ingerlanissaa naatsorsuutigineqarluni, tamatuma kingorna Maniitsup 

annertunerpaartaa kuuffissualersorsimassalluni. Avannaa-kippasissumi immikkoortup 

kuuffissualersorneqarnissaanut immikkoortuni marluusunit siulleq 2021-mi pilersaarusiorneqarpoq. 

Immikkoortoq 1 2022-mi, immikkoortoq 2-lu 2023-mi naammassineqarnissaat naatsorsuutigineqarput. 

Tamanna anartarfilerinermi kueraavimmit Qaqqaralaap tungaanut maqitsivilerlugu pingaarnertut 

kuuffissuarmik talliliinermik kinguneqassaaq, ilanngussaq 2 takuuk. Immikkoortoq 1 aamma 2 pissutsinut 

pilersaarut, Maniitsoq. Pilersaarusiortumit immikkoortunut marlunnut 

suliariumannittussarsiuussinissamut pilersaarutit tunniuneqareerput, ataatsimoortillugit 

suliariumannittussarsiuunneqartussat. 

Immikkoortunut marlunnut kuuffissualersuinissamut B-missiliut: 7.577.000 kr., ilanngussaq 1 takuuk. B-

missiliut katinnera, Maniitsoq. 

 

Sisimiuni pissutsit atuuttut 

Sisimiuni najugaqarfiit arlaqartut kuuffissualersorneqarnissaat amigaataavoq, immikkoortut ilarpaaluini 

illut pioreersut eqqaanni qaqqamik qaartitereqqaarnissamik aammalu maqitsivinnik pilersitsinissaq 

pisariaqassalluni. 

Nalunnguarfiup tungaanut nuna appasissuummat, Paamaap Kuuata aammalu Nalunnguarfiup atuarfiata 

eqqaani maqitsivimmik pilersitsinissaq pisariaqassaaq. Siunnersortimit 

suliariumannittussarsiuussinissamut pilersaarut tunniunneqareerpoq, tassani immikkoortoq 4 (Paamaap 

Kuua-Piitarsuup Aqq.- Kunuuteralaap Aqq.) aamma Immikkoortoq 9 (Nalunnguarfiup atuarfia - 

Jaakunnguup Aqq.) imermut mingunnikumut pilersaarut naapertorlugu ataatsimoortillugit 

suliariumannittussarsiuunneqartussaallutik. 

2021-mi Sisimiuni immikkoortuni marluusuni kuuffissuarmik talliliinermut B-missiliut: 9.310.172 kr. 

Immikkoortut marluk taakku pisoqaanerusunik nutaanerusunillu illutaqarlutik najugaqarfiusuupput, illut 

13-it imaartittagaallutik, illullu 34-t katersuivimmik tankeqarlutik. Kuuffissuit pingaarnerit aqqutaat 

nutaaq nunap qaavatigoorlunilu iluatigoortuussaaq – kuuffissuit aqqutaat katiffiillu 

matoorsinnaajumallugit, aqquserngup eqqaani qaarsoq qaartiterneqassaaq. 

 

Atuilluartuunissakkut kingunerisinnaasai 

Pingaarnertut kuuffissualiinermik pilersitsinikkut najugaqartut septiktankinik atuijunnaarnissamut 

periarfissaqalissapput, perusuersartarfimmit imikumik kuutsitsinermut anartarfilerisarnermut 

aaqqiinermut periarfissalluni. Kuuffissualiinermi aamma imermik mingunnikumik maangaannaq 

kuutsitsisoqartarunnaarnissaanut periarfissiissaaq. 

 

Aningaasaqarnikkut allaffissornikkullu kingunerisinnaasai 

2022-mut kuuffissuarnut nutaanut aningaasaliissutinik agguataarinermi, tulliuttutigut takuneqartumi, 

Maniitsumi immikkoortut marluk siulliit suliariumannittussarsiuunneqarsinnaapput, aammalu Sisimiuni 

Paamaap Kuua, Piitarsuup Aqq., Kunuuteralaap Aqq. aamma Jaakunnguup Aqq. kuuffissuit 

annertusarneqarnissaat aallartinneqarsinnaallutik. 

 

2022-mut missingersuutit, Kuuffissuit nutaat, 1000 kr. 

Immikkoor

tortaq 

Sumiiff

ik  

Suliniutip 

nr. 

Atuiffiup taagutaa Aningaas

aliissutit 

Ilassut Nutaamik 

aningaasaliis

sutit 

562040600 010500 500152 Kuuffissuit nutaat, 

ataatsimut 

6.000 -6.000 0 

562040600 010580 500153 Sisimiuni kuuffissuit 

nutaat 

0 3.000 3.000 

563040600 010570 500154 Maniitsumi kuuffissuit 

nutaat 

0 3.000 3.000 

   katinnera 6.000 0 6.000 

 

Allaffeqarfiup naliliinera 

Sisimiuni immikkoortoq 4-mi 9-milu kuuffissuarnik talliliinikkut, illut 47-t atassuserneqarnissaanut 

periarfissiissaaq. Tamatuma saniatigut immikkuualuttuni marluusuni imermik mingunnikumik nunamut 

kuutsitsisarneq annikillisinneqassaaq, pingaartumik Nalunnguarfimmut immap naasuinik 

ajornartorsiuteqarfiusumut. 

 

Maniitsumi immikkoortoq 1-imi 2-milu kuuffissuarnik talliliineq, illunut 23-nut atassuserneqarnissamik 

periarfissiissaaq. Kuuffissuarnillu talliliineq siunissami immikkoortussanik pilersitsinissamut 

pinngitsoorneqarsinnaanngitsutut isigineqarput, aammalu kuuffissualersuinermut aningaasartuutissanut 

iluaqutaassallutik. 

 

Innersuussut 

Teknikkeqarnermut ataatsimiititaliamut aammalu Aningaasaqarnermut ataatsimiititaliamut 

innersuussutigineqarpoq: 

 

Kuuffissuarnut nutaanut aningaasanut killiliussat tamakkiisut Sisimiut illoqarfianut 3.0 mio. koruuninik 

aammalu Maniitsup illoqarfianut 3.0 mio. koruuninik agguataarneqassasut, eqitsimmi uani 

takutinneqartutut. 

Maniitsumi 2022-mi anartarfilerinermi kueraavimmit Qaqqaralaap tungaanut pingaarnertut 

kuuffissuarmik talliliisoqassasoq. 

 

Sisimiuni 2022-mi Paamaap Kuua, Piitarsuup Aqq., Kunuuteralaap Aqq. aamma Jaakunnguup Aqq. 

kuuffissuarnik talliliisoqassasoq. 

 

Aalajangiineq 

Akuersissutigineqarpoq 

 

Ilanngussat 

B-missiliut katinnera, Maniitsoq 

Immikkoortoq 1 aamma 2 pissutsinut pilersaarut, Maniitsoq 

Immikkoortoq 4 aamma 9 kuuffissuit ingerlaviinnut nunap assinga, Sisimiut 

Imm. 4.1 Maniitsumi Bussit unittarfii 
Journal nr. XX.XX.XX 
 

Tunuliaqutaq 

Kommunalbestyrelsemut ilaasortaq Aqqalu Skifte Maniitsumi bussit unittarfii pillugit 

siunnersuuteqarpoq. 
” Maniitsumi bussit illoqarfiup iluani unittarfii eqqarsaatigalugit nalilersuinissaq pisariaqartutut 

allanngortinneqarnissaanillu eqqartuinissarput oqaluuserisassanngortippara. 

Bussit ingerlaarnerminni unittarfiit aqqusaartagaat ataasiinnaanngitsoq aqqusinermi angallannermi 

ulorianarluinnartut taaneqarsinnaapput. 

Illoqarfiup qeqqaniipput unittarfiit pingasut imminnut qanittunnguit, isumaqarpungalu taakkua marlunnik 

ilanngarneqarsinnaasut. 

Illoqarfiullu avannaatungaanut aallaraanni aamma unittarfik inissaminiinngitsutut taasariaqarpoq, Aqqulluk 3 

nalaani unittarfeqarlutik. Eqqannguaniillunilu biilit allallu angallattut paarlaasuuffiat, isumaqarpungalu taanna 

aqqusinermi angallattunut tamanut navianarluinnartoq. 

Unittarfik Susanne vej siulliup nalaanut inissinneqarsinnaavoq taamaasillutik Bussit angallattunut allanut 

akornusersuissanngillat nalianartorsiortitsinatillu. 

Illoqarfik tamaat isigalugu bussit unittarfiisa angallannermi navianannginnerusumut nuunneqarnissaanik 

misissuisoqarnissaanillu eqqartuisoqarnissaa kissaatigaara. 

Inussiarnersumik Inuulluaqqusillunga 

Aqqalu Skifte (S)” 

 

Maleruagassatigut tunngavissat  

TAA ingerlatsinermut tunngasunut akisussaasuuvoq matumani bussinik ingerlatsineq ilunngussugu. 

 

Pissutsit atuuttut 

Bussinut ingerlatsinermut isumaqatigiissut 03.05.2016-imeersoq 31.05.2023-llu tungaanut atuuttoq 

naapertorlugu Maniitsumi bussit ingerlaarfianni uniffissat 26-iupput uniffissanilu tamani minutsit 

uniffissat siumut aaliangigaallutik. 

Isumaqatigiissut malillugu uniffissanik allannguisinnaaneq periarfissaavoq, taamaaliortoqassappat 

ingerlatsisoq Teknikkimut Avatangiisnullu Immikkoortortaq peqatigiillutik isumaqatigiinniartussaallutik 

ingerlaarfimmi minutsit uniffissallu aaqqissuunneqarnissaat eqqarsaatigalugit.  

 

Atuilluartuunissakkut kingunerisinnaasai 

Atuisut illoqarfiup bussii atorlugit angallassissutinik tamanit atugassianik atuisarnerat tamanut 

naammaginartumik allanngoqattaanngitsumik bussinik ingerlaarfeqarnissap qulakkeerneqarnissaa 

ingerlaarnerullu sapinngisamik sivikitsuunissaa isumannaatsuunissaalu pisariaqartutut isigineqarput. 

 

Aningaasaqarnikkut allaffissornikkullu kingunerisinnaasai 

Isumaqatigiissutitigut allannguutit suulluunniit, allannguutigineqartoq sunaanersoq apeqqutaalluni 

suliassatigut aningaasatigullu kingunissaqartarput.  

Allannguisoqassappat isumaqatigiinniarnerit pereerpata aningaasatigut kinguneqassappat kingunissaa 

paasissutissiissutigineqassaaq. 

 

Allaffeqarfiup naliliinera 

Allaffeqarfik isumaqarpoq massakkut pissutsit atuuttut isumaqatigiissutip naanissaanut 

attanneqarsinnaasut allanngunngikkaluarlugit.  

Taamaattoq ingerlatsisussarsiornissap tullissaanut ingerlaarfiit unittarfiillu sapinngisamik 

amerlanerpaanut iluaqutaasussanngorlugu pissutsinullu atuuttunut tulluarsarlugit suliarineqarnissaat 

pisariaqarput. 

Innersuussut 

Allaffeqarfiup Teknikkemut Avatangiisinullu ataatsimiititaliamut innersuussutigaa: 

 

- Siunnersuutigineqartoq nassuiaatigineqartullu aallaavigalugit bussinik unittarfiit 

allannguiffigineqassanersut aliangiiffigineqassasoq. 

 

 

Aalajangiineq 

Akuersissutigineqarpoq 

 

 

Ilanngussat 

1. Aqqalu Skiftep emailikkut oqaluuserisassatut siunnersuutaa 

Imm. 8 Tamalaat 
 


